
Estatuto de Galicia & unha obra que pon 6 dfa a praxe autonémica galega
0 0 partir da teoria estatutaria de 1981 e analizar polo mitdo a interpreta-
cion que o Tribunal Constitucional da na sda xurisprudencia dos ambitos de ac-
tuacion dos poderes piiblicos galegos. Este enfoque diferencia o libro do profesor
Sarmiento Méndez dos estudios publicados pola doutrina do pais nestes dltimos
vinte anos.

A literatura xuridica existente ata agora sobre a maxima norma institucio-
nal da Comunidade Autonoma partia esencialmente da analise dogmatica das
categorias estatutarias, tales como o poder galego (Maiz e Portero Molina), a
nacionalidade histérica (Cores Tramonte), os valores estatutarios (Meildn e Ro-
driguez-Arana) ou as competencias e o rendemento autonémico (Blanco Valdés).

Por outra banda, parte dos estudiosos abondaron en tratamentos de dereito
comparado (Pereira Menaut ou Marifias Otero) que, dende a perspectiva doutras
comunidades auténomas ou de paises descentralizados, achegaban novos enfo-
ques & esexese do texto autondmico.

0 autor presenta, sequindo a sistematica do texto politico, un percorrido de-
tallado de toda a normativa (legal e regulamentaria) que o desenvolve, ache-
gando para cada capitulo unha significativa escolma bibliografica de grande
utilidade. E neste contexto cientifico onde o tratado do asesor parlamentario



adquire a sda correcta valoracion, 6 tratarse dun labor que pon 6 dia os mais de
vinte anos de desenvolvemento do Estatuto de 1981, e incorporar por vez pri-
meira a sistematizacién dos pronunciamentos do Tribunal Constitucional sobre
os aspectos esenciais da Autonomia de Galicia.

Tratase dun libro que proporciona unha informacion exhaustiva sintetizada
dun xeito metddico que tenta facilita-la comprension e aplicacion do ordena-
mento xuridico de Galicia e a conflictividade entre o Estado e a Xunta de Gali-
cia dende 1981 ata 2003, presentando pois evidente interese para os que se
aproximen & experiencia autonémica galega, tanto dende unha perspectiva es-
trictamente xuridica coma dende a analise politicoldxica.

Se, parafreasando a Alvaro D'Ors, podemos defini-lo dereito como «o que din
os xuices», afirmariamos que o noso Estatuto de Autonomia &, en boa medida
o que o Tribunal Constitucional dixo e di. Nesta orde de cousas resultan esen-
ciais as achegas de ideas-forza que o letrado parlamentario presenta neste es-
tudio e que son consecuencia dunha investigacion pormenorizada de todalas
decisions do alto intérprete da Constitucion que afectaron a actividade creadora
de dereito dos poderes piiblicos autondmicos. Ten pois o libro o evidente valor
de achegarlle 6 lector interesado as ratio decidendi de tddalas sentencias dicta-
das dende 1981 ata 2003 sobre leis ou disposicidons autonomicas de Galicia, asi
como os pronunciamentos emitidos con ocasion da impugnacion de normas es-
tatais por parte da Comunidade Auténoma de Galicia.

A lectura deste tratado pon sobre a mesa problemas de grande actualidade
como o do rendemento institucional dos poderes piblicos autonémicos, a ne-
cesidade de reforma do texto estatutario versus demanda de novas formulas fe-
derais ou confederais, os limites da autonomia galega ou o papel do Tribunal
Constitucional como supremo intérprete da Constitucion e, en xeral do que de-
nomina blogue de constitucionalidade.

Atopamonos nun momento no que os estudios de juspublicistas sobre o ren-
demento das instituciéns autonomicas (Informe Pi y Sunyer sobre Comunidades
Auténomas) acadaron un notable grao de consolidacion e madurez, e viron ade-
mais completada a s(a analise fundamentalmente cuantitativa con outros de ca-
racter politicoldxico ou de ciencia politica (Porras Nodales entre outros). Nesta
orde de cousas tamén o libro do profesor Sarmiento achega unha visién inno-
vadora, & presentar un tratamento da conflictividade xuridico-politica Estado-
Galicia non s6 dende un enfoque numérico, sendn valorando os resultados e
efectos de cada unha das sentencias constitucionais para o repartimento com-
petencial e para a propia configuracion do poder autondmico galego, isto &, para
o autogoberno.

A sistematica asumida polo autor facilita o0 manexo dos importantes datos
documentais contidos no manual posibilitdndolle ademais 6 operador xuridico-
politico obter nunha tnica fonte os recursos lexislativos, requlamentarios, xu-
risprudenciais e doutrinais necesarios para a correcta hermenéutica do dereito
galego actual.

As evidentes carencias que os plans de estudios das facultades de dereito de
Galicia presentan no tocante & abordaxe do dereito autonémico galego fanse
ainda mais patentes se observamos este primeiro labor levado a bo fin en 0 Es-
tatuto de Galicia, no que se describen as fontes doutrinais autonémicas que se
ocuparon co debido rigor cientifico do ordenamento xuridico de Galicia.

Empeza Sarmiento Méndez a siia monografia cunha sistematizacion dos lea-
ding cases da xurisprudencia constitucional acerca do titulo preliminar do Esta-
tuto. Aparecen aqui inexorablemente citados supostos como o da sentencia do
caso LOAPA (tan decisiva para a conformacion definitiva do Estado autonémico
en xeral) no tocante & delimitacién do concepto de autogoberno que manexa o
noso Estatuto, 6 carén de casos esencialmente galegos coma o da Sentencia do
alto tribunal do 26 de xufio de1986 en relacién coa Lei galega de normalizacion
lingliistica. Nesta alinea resulta tamén de grande interese a exposicion do statu
quo doutrinal no referido & ordenacion territorial de Galicia, e o sempre polé-
mico artigo 2 do Estatuto galego en relacion a sda configuracién legal por parte
do lexislador autonémico.

A presentacién feita verbo da regulacion estatutaria da galeguidade e as im-
plicacions extraterritoriais do dereito galego pon de manifesto a timida xuris-
prudencia inicial do Tribunal Constitucional no tocante & actuacién dos poderes
autonomicos féra do ambito territorial da Comunidade Auténoma. Esta lifia dou-
trinal dos anos oitenta cambiou radicalmente como é ben sabido con motivo do
caso da oficina do Pais Vasco en Bruxelas, e a confirmacién de que non toda ac-
cion exterior das comunidades auténomas supon intromisién no ambito das re-
laciéns internacionais reservadas 6 Estado.

0 Estatuto de Autonomia ten a virtualidade de desefiar un sistema de fon-
tes do dereito para a nosa Comunidade Auténoma, e establece, polo tanto, a
configuracion xuridica dos poderes piblicos de Galicia e a ordenacion xuridica
que deles nace. Este contido estatutario xera importantes consecuencias sobre
dous aspectos da regulacion normativa do Parlamento de Galicia: o dereito par-
lamentario e o dereito electoral. O primeiro deles cofiece o tratamento porme-
norizado por parte do Tribunal Constitucional de varias facetas tales como o
aforamento dos deputados, o xuramento na toma de posesion e o alcance do seu
deber de acatamento (recordemos neste punto a importancia de distinciéns como
a achegada por Carl Schmitt entre o xuramento de lealdade 4 Constitucién ou
as leis constitucionais).

A propia normalidade constitucional en palabras de Hermann Heller, trae con-
sigo a necesidade de que os textos politicos, no noso caso o Estatuto de Auto-
nomia, incorporen no seu seo aqueles modus operandi considerados como esen-
ciais para o devir democratico, tales como son os procesos electorais. Tratase de
achegas relevantes do intérprete da Constitucién respecto a materias e princi-
pios do dereito electoral que hoxe se presentan como indubitados para os es-
tudiosos na materia (asi o principio de conservacién do acto no procedemento
electoral).



0 contido do artigo 19 do Estatuto de Autonomia para Galicia 6 establece-
las vias a través das que os poderes piblicos autondmicos poden ter acceso a
xurisdiccién constitucional orixinou unha gran variedade de pronunciamentos do
maximo intérprete da Constitucion que axudan a comprender un pouco mellor
no Estado espafiol o sistema de control constitucional. Especialmente destacado
resulta o problema da inconstitucionalidade por omision (tan correctamente es-
tudiada na doutrina galega por José Julio Fernandez Rodriguez), 6 partir de ca-
sos tan significativos coma o da ausencia de decretos de transferencias como
condicionante dos procesos constitucionais.

Particularmente afortunado é o enfoque que o profesor Sarmiento Méndez
fai do tratamento do poder xudicial por parte da praxe estatutaria. Asi glosa
esquematicamente aspectos como as competencias da Xunta na Administracion
de Xustiza e a delimitacion autondmica das demarcaciéns xurisdiccionais, con
especial referencia 6 papel do Tribunal Superior de Xustiza de Galicia e a regu-
lacién dos méritos para o desempefio dos 6rganos xurisdiccionais en Galicia
(cofiecemento do idioma e do dereito propio do pafs).

A cerna do tratado que nos ocupa versa sobre o contido competencial do
Estatuto de Autonomia para Galicia. A presentacién das competencias en xeral
parte dun estudio pormenorizado da que algdn autor (Canosa Usera) entende é
a (nica competencia que pode realmente considerarse como exclusiva para a
Comunidade Auténoma: a organizacion das institucions de autogoberno. Res-
pecto a este punto o letrado do Parlamento trae a colacion as mais relevantes
decisions do Tribunal Constitucional acerca da potestade de autoorganizacion e
a coordinacion estatal, con especial referencia 6 caso polémico dos comités de
coordinacion. :

A partir da cofiecidisima Sentencia do alto tribunal do 21 de decembro de
1989, recaida con motivo de varios recursos de inconstitucionalidade (entre eles
o da Xunta de Galicia) interpostos contra a Lei de bases do réxime local, con-
téfense nas paxinas 107 e seguintes do libro abondosas claves sobre a enxefie-
ria constitucional que perfilan a Constitucion e o noso Estatuto de Autonomia
en relacién 6 papel institucional das entidades locais. Neste sentido aspectos
como as competencias autondmicas en réxime local, as demarcacions xudiciais
no dmbito municipal e provincial ou as relacions da competencia da Xunta coas
do Estado na materia reciben un axustado tratamento 6 longo da obra.

As politicas piblicas de infraestructuras tefien sido, como é propio de pai-
ses que parten dunha situacion deficitaria nesta materia, un dos eixes funda-
mentais da actuacion dos poderes piblicos autondmicos dende a instauracion
da Comunidade Auténoma. Como se pode comprobar da documentacién contida
no manual, a produccion lexislativa autondmica na materia foi abondosa, e non
menos a conflictividade co Estado, que deu lugar a unha importante doutrina
xurisprudencial sobre aspectos tales como as competencias prevalentes e a or-
denacion do territorio, a relacion da competencia autonémica na vivenda con
outras do Estado, o espifiento establecemento dos limites do actuar autonémico

en relacién co demanio estatal ou a polifacética competencia urbanistica de tan
polémica solucién polas recentes sentencias do tribunal coa nova configuracion
da clausula de supletoriedade ex. artigo 149.3 da Constitucién. De xeito com-
plementario a xurisprudencia constitucional aclarou nidiamente a delimitacién
da competencia estatal sobre os portos e aspectos de grande actualidade, como
a seguridade portuaria ou as competencias sobre aspectos tributarios dos por-
tos e o seu demanio pablico.

Moitos son os tratadistas (Bello Janeiro, Rebolledo Varela entre outros) que
tefien chamado a atencién sobre a singularidade da competencia autonémica en
materia de dereito civil sobre as restantes contidas no Estatuto. En efecto & fa-
cil coincidir con estes autores na idea de que esta materia esta fondamente unida
o ser do pobo galego e mostra en palabras do mestre Savigny, o espirito mais
xenuino do pobo do que emana. Nesta orde de cousas contéfiense na analise de
Sarmiento Méndez as principais ideas forma do que ten sido o desenvolvemento
lexislativo da materia: a consideracion dos arrendamentos risticos histéricos
como unha institucién de dereito civil de Galicia, os condicionantes da compe-
tencia civil do Estado ou a presencia doutros titulos competenciais conexos co
que nos ocupa. En fonda relacion coa competencia tradicionamente mal deno-
minada «foral» atdpase a actuacién lexislativa de Galicia en relacién cos mon-
tes, aproveitamentos forestais, vias pecuarias e pastos. Neste punto o libro do
profesor ourensan aborda aspectos decisivos como os referentes & inconstitu-
cionalidade da Lei galega de montes vecifiais en propiedade colectiva e as stas
especialidades procesuais.

Sen dibida que un dos sectores normativos de maior conflictividade entre
Galicia e o Estado ten sido o da pesca. Esta investigacién achega unha formu-
lacion clara sobre os ambitos de constitucionalidade da regulacién do marisqueo,
a influencia do dominio pablico estatal na materia (ex. artigo 132 da Constitu-
cion) e, sobre todo, no tocante a pesca maritima en relacién 6 proceso consti-
tucional levado verbo da Lei de pesca de Galicia.

Como Prieto de Pedro ten apuntado, a Constitucion espafiola desefia ademais
dun Estado social e democratico de dereito, un Estado da cultura. Esta procla-
macion constitucional atopa a correlacian loxica do artigo 3 da Constitucién nas
previsions estatutarias 6 respecto. Asi a importante actividade lexislativa de Ga-
licia no tocante 6 patrimonio histérico, artistico, arquitectonico e arqueoléxico
detallase en O Estatuto de Galicia. Vinte anos de parlamento e xustiza constitu-
cionais, con cumprida referencia 6s pronunciamentos do Tribunal Constitucional
sobre os titulos competenciais que afectan & proteccién do patrimonio, 6 con-
cepto constitucional da cultura e a promocidn e ensino da lingua galega.

Ainda que as dias leis que 6 longo destes vinte anos aprobou o Parlamento
de Galicia sobre turismo non foron obxecto de recurso de inconstitucionalidade
ningan, si certos requlamentos estatais deron lugar a pronunciamentos do Alto
Tribunal sobre os limites, a competencia autonémica en turismo ou a delimita-
cién das actuaciéns do Estado 6 respecto. (Asi entre outras a Sentencia do Tri-



bunal do 21 de abril de 1989). Estas resolucions son obxecto de estudio por
parte do autor, e extrdese delas aquelas afirmacions que constitien ratio deci-
dendi, e polo tanto unha sorte de lexislacion negativa por parte do Tribunal.

0 tratamento xuridico das corporacions de dereito piblico de Galicia forma
parte dun capitulo amplo do libro no que Sarmiento debulla as resoluciéns dou-
trinais sobre as cdmaras de Comercio, Industria e Navegacién, o seu ambito de
control por parte do Consello de Contas de Galicia, a normacidén das camaras
agrarias (caso paradigmatico de lexislacion autonémica que precedeu o decreto
de traspasos na materia) e finalmente as confrarias de pescadores.

Tratdndose das competencias compartidas contidas no artigo 28 do Estatuto
de Galicia, o tratado de Sarmiento Méndez afonda no reparto normativo da mate-
ria funcionarial, glosando facetas tan sublifiables como o réxime xuridico dos
funcionarios piblicos, a competencia autondmica en funcién pablica e a defensa
xuridica da Xunta de Galicia e a funcion pablica local e o poder autonémico.
Neste mesmo ambito das bases estatais e do desenvolvemento lexislativo por
parte do Estado exponse de xeito didactico o panorama da normacidn do sector
pesqueiro e dos portos pesqueiros de Galicia con particular e pormenorizada ana-
lise da elaboracion dos planos de pesca, o réxime laboral dos traballadores do
mar e a delimitacién da unidade portuaria, entre outros.

Dentro do blogue do que comunmente se cofiece como competencias de exe-
cucién esta obra achega un labor interpretativo dos alcances competenciais de
catro materias moi heteroxéneas entre si.

En primeiro lugar o dereito laboral, posto que a xurisprudencia recaida en
procesos nos que foi parte Galicia se pronunciou sobre facetas como a liberdade
sindical e o papel da Autonomia na cuestidn, a condicién de sindicato mais re-
presentativo, as accions formativas dos traballadores ocupados, a conceptua-
cion dos «fondos nacionais e de emprego» e o contido formativo dos convenios
colectivos e a necesaria participacién autondmica na xestion dos fondos.

Por outra banda, e con motivo da no seu momento novidosa Lei de pedras
ornamentais de Galicia, o0 maximo intérprete da Constitucién pronunciouse so-
bre aspectos relativos & propiedade industrial e a proteccién das denominaciéns
de orixe. Ademais a competencia autondmica, infelizmente de actualidade polo
accidente do bugue Prestige, sobre o salvamento maritimo ten sido delimitada
en relacién &s competencias do capitan maritimo e 6 papel da coordinacion es-
tatal na materia.

En cuarto lugar o Tribunal Constitucional delimitou tamén o alcance das fa-
cultades de Galicia e do Estado acerca dos vertidos industriais e contaminantes
nas augas do litoral galego. Cunha xurisprudencia que pode cualificarse de res-
trictiva acercouse a perfila-lo concepto constitucional de vertido industrial e
contaminante, as competencias 6 respecto do Estado e as autorizaciéns de ver-
tidos liquidos ou sélidos 6 dominio piblico maritimo-terrestre.

0 titulo competencial estatal que, polo seu contido transversal, deu lugar a
unha interpretacion mais extensiva e antiautonomista por parte do Tribunal

Constitucional é o que fai referencia & ordenacidn e planificacién econdmica.
Pola contra a competencia contida no artigo 30 do Estatuto galego interpre-
touse, como apunta Sarmiento, polo Tribunal en varios escenarios. Asi fixase xu-
ridicamente o dmbito do fomento e da planificacion econémicas de Galicia, o
problema competencial das subvenciéns piblicas e dos instrumentos xuridicos
para o fomento e planificacion da actividade econdmica. Igualmente e respecto
a un eido competencial no que Galicia non ten particular peso como o da In-
dustria, o Tribunal acerta 6 precisar certos tdpicos xuridicos que axudan a per-
fila-lo alcance da competencia. Neste sentido abérdase a reconversion industrial
como titulo competencial diferenciado da «industria», outras materias que in-
ciden na competencia autondmica en industria e o problema mais xeral da pla-
nificacion econémica e industria en Galicia.

0 sector primario da economia de Galicia é un dos que mais amplo desen-
volvemento lexislativo e conflictividade co Estado xerou. Deste xeito o autor in-
formanos sobre a elaboracion xurisprudencial das lifas doutrinais en materia de
agricultura e ganderfa, e da conta tamén das sGas consecuencias sobre as rela-
cions entre as camaras agrarias e os organos de Administracion do Estado.

A disciplina do comercio interior, defensa do consumidor e usuario e deno-
minacions de orixe son outras das politicas pablicas que merecen, conforme &
programa estatutario, a atencién do estudio publicado por Xerais. Asi percé-
rrese polo milido a reflexion constitucional sobre a inconstitucionalidade da Lei
de comercio interior de Galicia, a politica xeral de prezos e a defensa da com-
petencia (de grande actualidade polo recente anuncio do executivo galego de
remisién 6 Parlamento dun proxecto de lei regulador do Servicio Galego de De-
fensa da Competencia), o papel da Xunta e a informacion 6s consumidores e
usuarios e a influencia da autonomia politica na regulacion das denominacions
de orixe.

As paxinas 308 a 339 ociipanse de xeito harménico de analiza-las institu-
cion de crédito e as caixas de aforros de Galicia. Pormenorizadamente Sarmiento
explica as competencias autorizadoras do Banco de Espafia sobre as caixas de
aforros, os dmbitos de garantia da competencia da Xunta de Galicia, a propia
natureza institucional das caixas e a s(ia relacion coas administracions pablicas
e, por Gltimo aspectos orgénicos das caixas como a sia democratizacién ou o
nomeamento dos conselleiros e réxime xuridico das asembleas xerais.

Un grupo importante de artigos do Estatuto oclipanse do tratamento da in-
tervencion da Xunta na economia de Galicia. Constitden un pretexto inmellora-
ble para que nesta obra se aborden o papel do sector publico econémico de
Galicia, o desenvolvemento e execucion de planos e programas de desenvolve-
mento, asi como a participacién do Goberno galego na xestion de sector piblico
econdmico estatal en Galicia.

Dende hai algin tempo méis da metade dos orzamentos piblicos dos paises
occidentais se ocupan de comprender ddas politicas pablicas senlleiras: a edu-
cativa e a sanitaria.



Respecto & primeira delas o Estatuto de Galicia dedicalle o seu artigo 31 que
recofiece unha competencia «plena» de Galicia. A interpretacion deste artigo
polo Tribunal Constitucional posibilitou que se aclararan aspectos tales como as
materias excluidas do ambito da Xunta, as relacions entre o poder executivo e
as universidades de Galicia ou a situacion extramuros do ambito educativo da
competencia sobre formacion profesional ocupacional.

No tocante & sanidade o libro do letrado parlamentario apunta certos lea-
ding cases esenciais para comprende-lo desefio estatutario respecto & salide.
Deste xeito aplintase a definicion «a contrario» feita polo tribunal do concepto
de sanidade interior, a coordinacion das facultades sanitarias do Estado e da
Xunta e aspectos claves da organizacion sanitaria.

A parte final da obra serve para dar cumprida conta do statu quo da Admi-
nistracion pablica galega, da facenda piblica autonémica e, finalmente, dun as-
pecto sempre polémico como é o da reforma estatutaria. Aspecto este para o
que os operadores xuridico-politicos de Galicia deberan contar co traballo do
profesor Sarmiento Méndez, pola sta escrupulosidade e rigor no tratamento das
bases xuridicas da autonomia e a sia situacion vinte anos despois. @

Miriam Martinez Garcia

Profesora de dereito constitucional
Universidade de Vigo



